
Referat frå synfaring på eigedommen gbnr. 35/2 – 25.09.2018 

Til stades: 

Grunneigar   Helene Olli Sollid 

 

Frå Meland kommune  Harry Finseth 

    Kristin Moe 

 

Bakgrunnen for synfaringa var ein innmeldt sak angåande mogeleg lekkasje av sanitært avløpsvatn 

frå avløpsanlegget på gbnr. 35/2 til kommunal drikkevasskjelde. Kommunen hadde i forkant av 

synfaringa sendt ut innkalling til den aktuelle datoen. I tillegg hadde kommunen snakka med 

grunneigar per telefon i forkant av synfaringa.  

Føremålet med synfaringa var å vurdere om det var lekkasje av sanitært avløpsvatn til kommunal 

drikkevasskjelde. Kommunen hadde ikkje opplysningar om anlegget frå før. Avløpsanlegget på gbnr. 

35/2 blei truleg etablert før det blei stilt krav om utsleppsløyve (1972). Som del av synfaringa var det 

derfor også eit mål å finne ut av kva slags avløpsordning som er på eigedommen.  

Det vart registrert følgjande avløpsordning på eigedommen:  

Eigedommen har vassklosett. Vatnet går i tette røyr til gammal gjødseltank. Gjødselstanken er ikkje 

lenger i bruk for dyr. Avføring og papir blir liggande igjen i gjødselstanken. Det er sannsynleg at den 

våte delen siv ut og blir drenert i terrenget utanfor. Grunneigar påpeiker at det er god dreneringsjord 

på eigedommen. Det var sterk avføringslukt rundt gjødselstanken. Avløpssystemet har i dag ingen 

form for reinsing. 

Gjødselstanken ligg i underkant av 100 meter frå ein bekk som førar ned til den kommunale 

drikkevasskjelda. Det er fall frå gjødselstanken og ned til bekken. Det var ikkje grunn til å tru at det på 

noverande tidspunkt var lekkasje til kommunal drikkevasskjelde, sjansen er likevel stor for at det kan 

skje ved for eksempel store nedbørsmengder. Det konkluderast med at anlegget er i ein slik stand at 

det ikkje tilfredsstillar dagens krav. Gjødselstanken blir verken tømt eller har nokon form for reinsing. 

Faren for forureining er derfor stor. Saksbehandlarane som deltok på synfaringa informerte eigar om 

dette. Grunneigar vart også informert om at eiger kan pårekna eit varsel om at kommunen vil 

vurdere å kalle tilbake utsleppsløyvet som kan følgjast opp med pålegg om å stanse forureininga. 

Grunneigar vart vidare informert om korleis avløpsordning som vil vere aktuelt for eigedommen. 

Anbefalt løysning på eigedommen er minireinseanlegg.  

Under synfaringa vart også grunneigar informert om at kommunen har motteke melding om mogeleg 

forureining frå ein holme som ligg i Storavatnet. Melder opplyste at holmen ofte vart brukt til 

overnatting av besøkande på Gripen gard og at avføring frå dei besøkande vart liggande igjen på 

holmen. Grunneigar stadfesta at holmen ofte vart brukt til overnatting. Grunneigar opplyste vidare at 

dei besøkande får med seg ei bøtte med lokk som dei må bruke som toalettløysning når dei 

overnattar på holmen. Bøtta blir tatt med tilbake til land og all avføring blir så tømt i gjødselstanken 



på eigedommen. Når det gjeld anna søppel blir også dette tatt med tilbake og levert til godkjente 

avfallsmottak.  

Referent: Kristin Moe  

 

 


